
Annotatsiya. Ushbu maqolada qishloq xo‘jaligi hayvonlarisa ko‘plab uchrab
turadigan parazitar kasalliklarning oldini olish chora tadbirlarining samarali usullari
to‘g‘risida ma’lumotlar keltirib o‘tilgan.

AHHOTaums. B manHOl cTtaThe mpezcTaBieHa wHpopManus 00 d)PeKTUBHBIX
MeToAax NMPOo(PUIAKTUKA MHOTHX Tapa3UTapHbIX OO0JIE3HEH CENbCKOXO3SUCTBEHHBIX
KNBOTHBIX.

Abstract. This article provides information on effective methods of preventive
measures against many parasitic diseases in farm animals.

devastatsiya.

Kirish. Invazion Kkasalliklarga qarshi kurash chora-tadbirlari infeksion
kasalliklarda olib boriladigan tadbirlardan farg giladi. Infeksion kasalliklarning oldini
olishda emlash, seroterapiya, dezinfeksiya va karantin keng qo‘llaniladi. Invazion
kasalliklarda esa emlash va seroterapiyani qo‘llash amaliyotda keng tarqalmagan.
Karantin va ba’zi bir cheklashlar bir qator antropozoonoz kasalliklarda o‘rnatiladi.
Odamlarda uchraydigan ba’zi invazion va infeksion kasalliklar qo‘zg‘atuvchilarining
tarqatuvchilari ko‘p hollarda hayvonlarda parazitlik giladi. Shuning uchun hayvonlar
tanasidan bunday tarqatuvchilarni yo‘q qilish kasalliklarning oldini olish tadbirlaridan
biri hisoblanadi. Binobarin, parazitlarga garshi olib boriladigan veterinariya tadbirlari

nafagat hayvonlarga, balki odamlarga ham qaratilgandir. Invazion kasalliklarning
oldini olishga qaratilgan umumiy chora-tadbirlarga hayvonlarni to‘la gqimmatli
oziglantirish, qulay zoogigiyenik shart-sharoitlar yaratish va yaxshisaglash, kun
tartibiga rioya qilish, veterinariya-sanitariya qoidalariga qattiq amal qilish, tabiiy
yaylovlarni yaxshilash va sun’iy madaniy yaylovlar tashkil etish, suv ichadigan
joylarning gigiyenik holatini yaxshilash, go‘nglarni biologik qayta ishlash,
xo‘jaliklardan mollarni olib chiqishda ularni parazitar kasalliklarga tekshirish,
xo‘jalikka olib kelinayotgan yangi hayvonlarni tekshirish va karantin joriy etish, zarur
holatlarda bunday hayvonlarni emlash va degelmintizatsiya qilish ishlari kiradi.
Invazion kasalliklar qo‘zg‘atuvchilariga qarshi kurash chora-tadbirlarining asosi
bo‘lib, biologik va kimyoviy kurash choralari kiradi. Biologik kurash choralariga
go‘ngni biotermik usulda zararsizlantirish, yaylovlarda haydash va melioratsiya
ishlarini olib borishlar, suv havzalarini quritish, yaylov maydonlarini almashtirishlar
kiradi.  Invazion  kasalliklarga  qgarshi  kurashning  kimyoviy  usulida
insektoakarisidlardan foydalaniladi. Ularni hayvonning terisiga surtish orgali, kanalar
va parazit hasharotlar yo‘qotiladi. Gelmintozlarni profilaktika qilishda hayvonlarning
oziqasiga maxsus kimyoviy vositalarni qo‘shib berish tavsiya etilgan. Ba’zi protozoy
kasalliklarni profilaktika qgilish uchun hayvonning terisi ostiga yoki qonga
qo‘zg‘atuvchilarni o‘ldiruvchi yoki uning faolligini cheklovchi vositalar yuboriladi.
Gelminsizlantirish deganda kimyoviy dori-darmonlarni qo‘llash yo‘li bilan hayvonlar
organizmini gelmintlardan tozalash tushuniladi. Majburiy (davolash), preimaginal,
diagnostik va profilaktik degelmintizatsiyalar mavjud.

Dezinvaziya. Dezinvaziya (fransuzcha des — yo‘g‘otish ma’nosini anglatuvchi
old go‘shimcha, lotincha invasio — hujum qilish, biror organizmga bostirib Kirish)
deyilganida tashgi muhitda odam, hayvon va o‘simliklar invazion kasalliklari
qo‘zg‘atuvchilarining kasallik chaqiruvchi elementlarini (gelmintlar tuxumi va
lichinkalari, koksidiyalar oosistalari va boshqalarni) yo‘qotish tushuniladi.

Veterinariya amaliyotida profilaktik, odatdagi va yakunlovchi dezinvaziyalar farq
qilinadi. Dezinvaziya obyektlari bo‘lib, binolar, tuproq, hayvonlar chigindilari va
boshgalar hisoblanadi.

Dezinvaziyaning quyidagi usullari mavjud:

1. Mexanik usulda - zararsizlantirilayotgan obyekt invazion Kkasalliklar
qo‘zg‘atuvchilaridan mexanik usulda tozalanadi. Yig‘ilgan chiqindilar ma’lum
joylarga olib borilib zararsizlantiriladi.

2. Fizikaviy usulda — invazion elementlarni yo‘qotish uchun quyosh nuri,
ultrafiolet lampalar, qurutish, muzlatish, yuqgori harorat ionlovchi radiatsiya,
elektroenergiya va boshqalardan foydalanadi.

3. Kimyoviy usulda turli xil vositalar (oksidlovchilar, organik birikmalar,
ishqorlar, og‘ir metall tuzlari, kislotalar) invazion elementlarni yo‘qotish uchun
qo‘llaniladi.

4. Biologik usuli nvazion kasalliklar qo‘zg‘atuvchilariga qarshi kurashda ularning
biologik agentlaridan (tabiiy kushandalaridan) foydalanishga asoslangan.

Odamlarni antropozoonoz kasalliklardan himoya qilishda veterinariya
chora-tadbirlari. Qishloq xo‘jaligi va uy hayvonlari bir gancha infeksion va invazion
kasalliklar bilan kasallanib, ular kasallik manbayi sifatida fagat atrofdagi
hayvonlargagina emas, balki ular bilan bevosita alogada bo‘lgan odamlarga ham
kasalliklarni yugqtiradi. Odamlar hamda qishloq xo‘jaligi va uy hayvonlari uchun
umumiy bo‘lgan kasalliklarga antropozoonoz (grekcha anthros —odam, zoon — hayvon,
nosos — kasallik) kasalliklar deyiladi. Parazit chuvalchanglar tomonidan chagiriladigan
bir gancha antropozoonoz kasalliklar ma’lum. Masalan, fassioly-0z, dikroselioz,
teniidoz, teniarinxoz, senuroz, sistiserkoz, dipilidioz, trixinellyoz va boshqalar. Go‘sht
mahsulotlarini veterinariya-sanitariya nazoratidan o‘tkazish, aholining umumiy va
sanitariya madaniyati darajasini oshirish, yaylovlar va hayvonlar suv ichadigan
joylarning kasallik qo‘zg‘atuvchisining tuxum va lichinkalari bilan ifodalanishiga yo‘l
qo‘ymaslik, tabiiy-geografik sharoitlarni yaxshilash atropozoonozlarga garshi kurash
va ularni yo‘qotishda katta ahamiyatga ega. Antropozoonoz kasalliklarining turli uy va
qishloq xo‘jaligi hayvonlari orqali odamlarga yuqishini hisobga olib, hayvonlar orasida
bir gator profilaktika tadbirlarini olib borish kerak. Umumiy tadbirlar ichida hayvonlar
saglanadigan joylarni ozoda tutish, hayvonlar orasida kasallik aniglansa, uning yon-
atrofdagilarga targalib ketmasligi chora-tadbirlarini ko‘rish birinchi galdagi vazifa
hisoblanadi. Bu borada veterinariya xodimlarining ishi alohida o‘rin tutadi. Sut, go‘sht,
teri va boshga mahsulotlar gigiyena qoidalarga rioya gilingan holda saglanishi va
tegishli korxonalarga jo‘natilishi lozim. Fermalar, sut, go‘sht va terini qayta
ishlaydigan korxonalar va qushxonalarning ishchi-xizmatchilari muntazam ravishda
dispanser tekshiruvidan o‘tkazilishi va tegishli ko‘rsatmalarga asosan emlanishi lozim.
Antropozoonoz kasalliklarning oldini olishda kalamush, ko‘r sichqon, yumronqoziq,
sichqon, kana, chivin, pashsha, suvarak, o‘rgimchak va boshga tarqatuvchilarni oz
vaqtida maxsus vositalar bilan yo‘qotib turish muhim ahamiyatga ega. Kasalliklarga
garshi kurashda sanitariya maorifining roli katta. Aholi orasida, maktablarda, korxona
va tashkilotlarda kasalliklarning kelib chiqishi, ularning oldini olish tadbirlari hagida,
shaxsiy va umumiy gigiyena qoidalariga rioya qilish to‘g‘risida keng tushuntirish
ishlari olib borish magsadga muvofiqdir.

«Devastatsiya» ta’limoti. Devastatsiya lotincha devastatio so‘zidan olingan
bo‘lib, yo‘qotish, yo‘q qilish, qirib tashlash ma’nolarini anglatib, odam, hayvon va
o‘simliklarda uchraydigan infeksion va invazion kasalliklarning qo‘zg‘atuvchilarini
rivojlanishini barcha bosgichlarida mexanik, fizik, kimyoviy va biologik usullar bilan

yo‘qotishga qaratilgan tadbirlar majmuasidir. Ushbu tushuncha ilk marotaba akademik
K. 1. Skryabin tomonidan 1944- yilda fanga kiritilgan. K.1.Skryabin devastatsiyani ikki
yo‘nalish bo‘yicha olib borishni tavsiya etgan. Birinchisi, ommaviy (total) devastatsiya
bo‘lib, odam va hayvonlar uchun eng xavfli bo‘lgan parazitlarni (exonokokk, senur,
goramol va cho‘chga solityorlari, askarida va b.) ma’lum hududlardan butunlay
yo‘qotishga aytiladi. Ommaviy devastatsiyaga misol tarigasida Buxoroda odam uchun
eng xavfli bo‘lgan rishtaning butunlay tugatilishini keltirish mumkin. Ikkinchisi,
qisman devastatsiya deyilib, bunda ba’zi guruh parazitlarni (jigar qurti, moniyeziya,
trixostrongilidlar va boshgalar) sifat va miqdor jihatdan tubdan kamaytirishga
erishishdan iborat.

